
5B.2016 Nd.10 Ng.26GVANGJSIH MINZCUZ BAU 5bouxbien Mungz Yen banj hagsengbanj hagseng

Siujmingz gyaez guh haujlaisaeh, veh veh、dwk lamzgiuz、ragsoujfunghginz……, de gijmaz cungjsiengj aeu daih’it mingz, hoengyienghlawz cungj mbouj miz banhfapguh ndaej ceiq ndei.Daxboh cam de:“Haemh neixmwngz siengj guh gijmaz?”“Gousiengj veh veh, hoeng ngoenzcogcaeksawq soujfunghginz, gou lijaeu lienhlienh soujfunghginz yaepndeu.” Siujmingz naeuz. Daxbohraen de baenzneix gangj le naeuz:
“Yawj daeuj mwngz ngoenzneix gignyaengq ha. Mboujmiz yietnaiq saek

yaep, raeuz daeuj guhcaemz yaep heba!”Daxboh dawz daeuj gaemhaeuxyangz he, heuh Siujmingzgaem dawz aenlaeuh, yienzhaeuhbaez naed baez naed vut haeux-yangz roengz aenlaeuh bae, haeux-yangz cungj swnhleih doek roengzaenlaeuh bae lo.Daxboh youh dawz gaemhaeuxyangz ndeu daeuj, yienz-haeuh cienzbouh cuengq haeux-yangz roengz aenlaeuh bae, doek-laeng haeuxyangz cungj gaz youqgizhaenx, aenlaeuh deng saek lo.

Moix baez cij hag yienghdoxgaiq he, moix baez cungj hagndaej ndei; hoeng baez he hagdoxgaiq daiq lai, dauqfanj gijmaz hixhag mbouj ndei.
(Moz Feih)

Bizbiz mboujlwnh bungzdaengz gijmaz saeh cungj gyaezgangj: Saeh saeq ne.Bizbiz daenj buh daep loeklwggaet, daxboh naeuz:“Lwg-gaet daep loek lo, dauq daepgvaq.”Bizbiz naeuz:“Saeh saeqne.”Bizbiz seizbienh baeb geijmbat denz cuengq youq gyaeujcongz, daxmeh naeuz:“Bongzbadluenhyau, yakyawj lai lo, dauqbaeb gvaq.”Bizbiz naeuz:“Saehsaeq ne.”Daeujdaengz hagdangz,saihaiz haiz gvaz soeng lo.Vangz Yaujfangh yawjraen le,lwnh de nyi:“Bizbiz, vaiq cugsaihaiz ndei.” Bizbiz naeuz:
“Saeh saeq ne.” Hwnj dangzdijyuz, Bizbiz buet seiz, din swixcaij deng saihaiz haiz gvaz, denglaemx youq gwnz dieg,gyaeujhoq deng sieng lo.Lauxsae soengq de daengzyihvusiz, canghyw bang de swiqbaksieng, daz yw.Cuengqhag ma daengzranz, daxmeh naeuz:“Saeh saeqne, saeh saeq ne, gaej yawjsiujsaeh saeq ha!”Daxboh naeuz:
“Saeh saeq guh ndei le, saehhung cij guh ndaej ndei bw.”

(Bwz Yilanz)

Gou daj iq daengz seizneix, roxhaujlai vunz, hix gamjsouh daengzhaujlai gij gyaez bouxwnq, couh lumjndaundeiq gwnz mbwn, lumj naedsagwnz dieg, geq hix geq mbouj liux.Hoeng, gij gyaez lauxsae gouciengxlwenx geiq youq ndawsim,siengj lumz hix lumz mbouj bae.Gizsaed gij gyaez couhdwg youq henzndang raeuz.Lauxsae gou miz seiqcib lai bi

lo, gig unqsunh, de bingzciengz giggvensim ndangdaej hagseng. Aenhaggeiz gonq, miz haemh ndeuvanjswsiz roengzdangz le, gou buetma suzse, aenvih buet ndaej daiq vaiqdeng laemx lo. Seizneix cingqngamjlauxsae yawjraen, de sikhaek buetgvaqdaeuj, rag gou hwnj. Hoeng, goubaenzlawz cungj ndwn mbouj maenh,lauxsae gaenjcieng dwk lumhlumhdin gou, nanzgvaq dwk gangj:“Siuj-fungh ha, baezlaeng mbouj ndaej buetdaiq vaiq lo. Din mwngz in mbouj in,gou aemq mwngz bae yihyen ba.”Gangj sat couh aemq gou hwnjdaeujyiengq yihyen byaij bae. Byaij daengzbuenqloh, sawqmwh doek fwnhung,

dou aenvih byaij daiq gip, mbouj daiqliengj caeuq buhfwn. Seizneix lauxsaecouh dawz buhrog duet roengzdaeuj,goemq youq gwnz gyaeuj gou. Gijloh gumzgumz gamxgamx, gig nanzbyaij, hanh gap fwn daj gwnz najlauxsae lae’byoegbyoeg roengzdaeuj.Yawjraen yienghneix gou doiq lauxsaegangj:“Lauxsae, cuengq gou roengz-daeuj, gou gag byaij ba.”“Mbouj ndaejmbouj ndaej, yienghneix aiq gyanaekgij in mwngz.”Lauxsae lienzmuengzgangj. Lauxsae couh yienghneix baezyamq baez yamq aemq gou bae daengzyihyen.Lauxsae mboujdan gvensimndangdaej gou, lij gvensim hagsib gou.

Haenx dwg gou hwnj haj nienzgaepseiz, miz baez ndeu, gou sij cozyez seiz,miz aen cih ndeu gou mbouj geiqndaej sij lo, gou siengj: Danghnaeuzdawz aen cih neix bouj hwnjbae,cozyez couh mbouj cingjcaez lo, couhyienghneix gyau ba, gangj mboujdingh muenz gvaqbae ne. Gou dawzcozyez gyau hawj lauxsae. Yawjlauxsae gaij cozyez, aensim goudiuqbubbub, ndawsim maqmuenghlauxsae gaej fatyienh cih saw goumbouj sij haenx. Sawqmwh, lauxsaedingz bit roengzdaeuj, “Gizneixbaenzlawz doek cih saw ndeu?”Goumbouj rox baenzlawz gangj, haujlainanz cij daj gehheuj gangj ok geijcih:“Gou lumz lo.”Lauxsae gangj:
“Lumz lo? Mwngz baenzlawz yiengh-neix lujlaj ne? Vaiq dawz bae gaijndei.”Daj seizhaenx hwnj, gou moixbaez sij cozyez cungj mbouj gamjlujlaj lo.Neix couhdwg gij gyaez lauxsaegou , de couh youq henz ndang gou.

(指导老师 廖金芳)

Bingzciengz bohmeh、 lauxsaecungj son gou aeu lauxsaed, mboujndaej gangj vahgyaj. Hoeng mizbaez ndeu gou doiq daxbuz gangj
“vahgyaj”lo.Haenx dwg gou hwnj hajnienzgaep seiz, miz ngoenz ndeu,cuengqhag dauqma, gou dawz daeh-saw gveng youq gwnz daiz, couhlumh aen dungx iek ndaej yiengj-gogo haenx daihsing hemq:“Daxbuz,daxbuz, ngaiz cawj ndei caengz?Aendungx gou iek ndaej cungj benjliux lo!”“Aiya, gou laux ndaejmoengjdoengj lo, lumz seizgan cawjngaiz lo.”Daxbuz nanzgvaq dwkbekbek aen’gyaeuj gangj. Yienz-haeuh de ganjgip aeu ndawbuenzmak cij lw aen makdoengjhaenx oet haeuj ndaw fwngz gou,caenciet dwg gangj:“Mwngz siendawz aen mak neix bae gwn gonq.”Makdoengj lumj aen daeng-loengz iq nei, henjrwgrwg wenj-myagmyag, mbawheu gwnz dingj-gyaeuj lumj aen mauh nei, youh lumjgwnz gyaeuj dahsau cug gij“byoemgaeuyiengz” haenx, gig dwggyaez.Gou gipmuengz mbiq naengmak ok,geij dip mak bizbwdbwd comz youq

itheij, couh lumj geij beixnuengxndei guhdoih gangj vahboih nei!Baez hai ok, dipmak youh lumj va-ngaeux ndaw raemx hai haenx. Yawjdipmak henjgywg bizbod neix, goumyaiz cungj lae okdaeuj lo, gouganjgip dawz dip mak he cuengqhaeuj bak bae, ha, caen diemz ha.Mwh gou cingq gwnguk,

yawjraen daxbuz nyaengq baenyaengq dauq haenx, sim gou baezdoengh, siengj daengz: Daxbuzbingzciengz baenzneix gyaez gou,gou baenzlawz gag gwn gij makdiemzsubsub neix ne? Gou sikhaekcang najmbwng, daihsing hemq:
“Daxbuz, aen mak neix caen soemjha!”“Mbouj dwg ba?”Daxbuz naeuz.
“Mbouj saenq mwngz cimzcimz.”Daxbuz dingz gij hong ndaw fwngz,menhmenh byaij gvaqdaeuj. Goundawsim caeg angq, sikhaek dawzdip mak cuengq haeuj ndaw bakdaxbuz bae. Daxbuz gwn mak le, deriu dwk naeuz:“Mwngz lwggvaejmajneix, majlung lo, rox gingq daxbuzlo!”Seizneix, gou angq ndaej diuqhwnjdaeuj daihsing hemq:“Daxbuzdeng yaeuh lo, daxbuz deng yaeuhlo!”Gij ndit daengngoenz yaekdoek roengz bya haenx ndonj gvaqconghcueng, ciuq haeuj ranz daeuj,ndaw ranz raeujrubrub, gou caeuqdaxbuz gaenjgaenj doxgot youqitheiq, gij ndit daengngoenz dawz gijngaeuz dou rag ndaej raezrang-rang……

(指导老师 廖金芳)

